
»Gæcá dam Ibmel labba,
gutte mailme suddo gnodda!«

No. 13.

»Son dagai rafhe su ruosa
varai bokte.«

12. jakkegaerdde.
^Nuorttanaste« maksa ovta kruvna jakko- 
dagast, blađđe' dinggujuvvu juokke poasta- 

rappe bokte.

»Nuorttanaste* olgusboatta guovte gærde 
: m anost — dam 15ad ja dam 30ad bæive- 

juokke manost.

Bestujubme, vissøsvaotta 
j a  illo.

Jos don oskok, manditi ik la*k 
don dalle visses du bestnjuinad ala, 
ja  jo s  don læk bestujuvvum, man- 
diti ik læk dalle  ilost.

(Lasse oudeb nummuri).
Oskokgo don Ibmel Barne 

ala? Don vastedak: „ Læm mon
galle nuftgo okta vaivan dubmi- 
juvvum suddogas su siste gavd
nam ovta, gæn ala mon dorvola- 
ja t  oajom luottet. Mon oskom 
su ala." Dalle satam mon dud
nji cælkket, a tte  dat dievas rnav- 
solasvuotta Jesusa oaffarjabtne- 
mest, maid Ibmel jes læ mærre- 
dam, læ dudnji rekinastujnvvum 
dego lifeik don je§ dam ollasut- 
tam. Vuoi maggar imaSlaš bes
tujubme læ dadde dat! Maggar 
summa armost ja  hærvasvuođast! 
Buristsivdneduvvum ja  maidnu- 
juvvum lekus min Hærramek J e 
sus Kristus Ačče, gutte lagedi 
nuft, a tte  su æcalas Bardne buok 
min oudast galgai doaimatet, a tte  
mi vaivan suddolagak osko bokte 
su ala galgaimek o a jjo t buok bu- 
ristsivdnadusa, ige dusse dam, mi 
galggap maidai bæssat avvodet 
audogaslas særvvevuođast suina, 
min buristsivdneduvvum lonesteg- 
jin, cada buok agalašvuođaid. 
„Maidnop mi Hærra saggarakkan 
ja  aledekop sunarna." Salm. 34, 4.

Mutto don daidak cælkket: 
„Moft m atta dat læt, a tte  must 
i læk olles vissesvuotta mu bes- 
tujubmam harrai. Ječam lutte 
im gavna maidege, masa dorvas-

tarn ja  mon luotain ollaset Kris
tusa ja  su ansašæme ala. Jos 
mon ovta bæive læm visses dam 
ala, a tte  mon læm Ibmel manna, 
de nubbe bæive læm mon fast 
buok doaivo ja  roakkadvuoda mas
sani. Mon læm dego okta appai 
guddujuvvum skipa, mi biega ja  
ravnje mielde rievdda duoko dei
ke alma ankorbodnetaga. “

Gula don, gutte dam lakai 
sarnok, don læk dam aše boastot 
ibmerdam. Lækgo don goassege 
gullam, a tte  oktage skipa kaptei- 
na læ occam ankorbodne siska- 
bælđ skiparuovda ja  skipa sisa 
gæccalam ankora giddet? Ik al
ma vissa goassege læk dam gul
lam; dastgo alelassi fertte ankor 
luittuj uvvut olgobællai skipa. Sat
ta  læ t nuft, a tte  dat asse læ 
čielgas dudnji, a tte  aivestassi J e 
susa jabm em est ja  ansašæmest læ 
bestujubme gavdnat; mutto don 
jakak atte  du vaimo siskemus dov- 
,dok læk dak, mak dudnji galggek 
vissesvuoda addet bestujume birra.

Valde dal du bibalad fastain. 
Mon halidam fastain, a tte  don Ib
mela sanest galgak oaidnet, moft 
son olbmuidi adda b e s t u j u m e  
di  e d o .  Joh. la s  girjest, vidad 
kapitalest lokkap mi daid sanid: 

„Dam læm mon digjidi Sal
lani, di, gudek oskobetet Ibmel 
Barne nama ala, vai di dieđašæi- 
dek a tte  dist læ agalaš ællem ja  
vai di oskošæidek Ibmel Barne 
nama ala.* I dast Suo jo navt: 
Dam dovddamusa vaimost læm 
mon digjidi addam, vai di dieda- 
sæidek, a tte  dist læ agala§ ællem. 
Ædnagak oecek vaimoidæsek siste 
dovddamuSaid, ja  jos dobbe dak 
gavđnušegje, de valdašegje si daid

duodaStussan. dam ala, a tte  si læk 
Ibmela manak.

Man lakai ditte dak ædnag 
duhatak vuostasriegadegjin Israe- 
lest, a tte  si legje suogjaluvvum 
duorn bæssasija, go sorbmijægje 
engel Egypten Sada manai? Vulg- 
gop mi oappaladdat moaddas dai
na vistin ja  gullat, maid si celk- 
kek. Dam vuostas viesost, gosa 
mi sisamannap, gavdnap mi buo
kaid doargestæme balost ja  vis- 
sesmættomvuodast. Mi jæ rrap  mi 
læ assen dasa, a tte  di ballabetet 
nuft ja  lepet nuft vissesmættom- 
vuodast. Dat boarrasæmus bard
ne diedeta migjidi, a tte  jabmem- 
engel galgga mannat Egypten Sa
da ja  Sasket jam as buok vuostas- 
riegadegjid, ja  dal i læk son vis
ses, moft suina sadda mannat, go 
engel sin dalo ragjai olle. „Go 
jabmemengel læ mædda mannam 
ja duomo igja vassam," cælkka 
son, „ dalle satam mon diettet, 
a tte  mon læm bestujuvvum; m ut
to mon im arvved, moft mon 
ouddal satam visses læt. Dobbe 
nubbe dalost lokkek olbmuk je- 
Saidæsek læt sikkarak, si lokkek 
jeSaidæsek læt vissa dam ala, a t
te  si bestujuvvujek sorbmimenge- 
lest, mutto mi jakkep, atte  dat 
læ æppedæmest. Buok maid mi 
sattep dakkat, læ dam hirbmos 
ija doaiw ot, a tte  burist gævva." 
Mi jærrap: „Igo læk Israel Ibmel 
maidege radid addam su albmu- 
gasas, vai si bestujuvvušegje?"
, Vissasi læ," vasteda son, „ja mi 
læp maidai su rade mielde dak
kam. Varra ovta jage boares vi- 
gites labbast læ vuiddujuvvum 
goabbašak uksabællai ala ja  mai
dai dam bajemus uksamuora ala;

mutto almake mi æp læk riekta 
vissa/*

Guođđelekop mi dal daid æp- 
peđægje olbmuid ja  mannop nubbe 
dalloi; mutto vuoi man dobbe 
dadde læ æra lakai. Mi merkkep 
dallanaga dai olbmui muodoin, 
atte  rafhe vuoirjada sin alde. Si 
cugguk boakkanastujuvvum aiemi- 
guim ja  sohin giedast, go si læk 
borramen dam hassu, juv vum bæs- 
saslabbast.

„ Mutto moft m atta dat læt, 
a tte  di lepet nuft buorre dorvost 
daggar hirbmos ija?u jærrap mi.

Buokak vastedek: „Mi vuord
dep dusse Jehova gocðoma vuoig- 
get, ja  dasto cælkkep mi dam 
marjemus farvela Egypten valdid 
vaibmolađesmættom caskastagaidi 
ja  dam ædnam slavavutti."

3Mutto gullet, epetgo di læk 
vajaldattam, a tte  dat læ dat igja, 
go Hærra duobmo manna Egyp
ten bagjel?"

„Mi æp læk gal dam vajal
dattam, mutto min boarrasæmus 
bardne læ dorvolas, varra læ vuid- 
dujuvvum Hærra goððoma mielde.44 
,,Nuft dat gal legje dakkam nub
be dalostge,44 vastedep mi, „mut- 
to si legje daggar vissesmættom- 
vuodast dam dafhost, bestujuvvu- 
jekgo jabiuemengelest vai æi.44

Dat boarrasæmus bardne vas- 
teda: ,,Mist læ vel æmbo go
dusse varra mi læ sikkujuvvum 
dai baikidi, gosa H ærra gocðoi. 
Mist læ maidai su  s a d n e .  Ib
mel læ cælkkam: ,,Go mon oai
nam vara, de aigom mon din 
mædda m annat/ 4 Ibmel læ dutta- 
vas varain olgobæld min uvsa ja  
mi læp duttavagak su sanin olgo
bæld uvsa. Dat uksamuorai ala 
vuiddujuvvum varra bæsta min, 
ja  dat sust sardnujuvvum sadne 
dakka min vissesen. Mattago mik
kege dingaid bæstet min buore
but go dat vuiddujuvvum varra? 
Mattago mikkege min vissasmat- 
te t buorebut go dat sadne, maid 
Jehova læ sardnom? I mikkege/ 4

Lokke, mon jæram  dal dust: 
Goabba dalo olbmuk dam guov- 
te st legje vissesvuodast? Jos don 
cælkak, dam marjemus dalo olb
muk, gost buokak legje nuft buor
re dorvost, de vastedam mon, a t
te  don dal riekta ik arvved.

Goabbasak dalo olbmuk legje lika 
vissesvuodast. Asse læi daggar, 
a tte  sin bestujubme bodi dast, 
maid Ibmel jurdasi vara birra, 
mi olgobællai uvsa læi vuiddujuv- 
vum, ige dast man lakai sin dovd- 
đamušak legje siskebæld uvsa.

Jos don, rakis lokke, aigok 
.visses saddat du bestujumad ala, 
de ale eisege guldal daid moiv- 
vijægje duodastusaid, mak du je 
cad betolas vaimo siste vurjek; 
mutto guldal duS&e Ibmela jecas 
duodastusa sanest.

,,Duodai, duodai cælkam mon 
digjidi: Gutte osko mu ala, sust
læ agalas ællem / 4 Joh. 6, 47.

(Lasetuvvu.),

Dal g o mon læm fast oHini 
jaskadvutti deike Vesteraalai, de ai
gom mon sa.dd.it moadde sane »Nuort
tanaste* bokte mu ustebidi Sameæd
namest, gauguim mon ke m Saddam 
oapesen. Dam rajest go inon guđđim 
Sameædnam a læm mon fidnam Sal
ten vuonasi, gost mist. læi dat stuora 
jakkecoaggalmas, mi Darogilli goecu- 
juvvu »presbyterieU. Suottas læi 
lieggaseb ayno guvllui boattet. Man
ga garra mano læm ferttim vasetet 
mu jottemam vuolde Sameædnamest. 
I læk kemas buok beivid lika havske; 
mutto buok dam vuolde Le Ibmel 
addam gierdđavagvuođa ja apid. 
Davja læm boattam dovddat, atte 
suollemas fabmo læ fievrredam mæ- 
raid ja varid bagjel. Buok dam 
vaivalas jottema vuolde læ daddeke 
læmag havske jođaiet Same ustebid 
gaskast rafhe, Kristus, evangeliumin. 
I læk buok sajin læmas dusse buorre 
æna; mutto daddeke læ gilvvujuvvum 
doaivoin, atte Ibmel saddo adda su 
aigestes. Buorre læ go olmus dietta, 
atte son vagjol Ibmel gæinoid ja goc-
comid m ielde.-------

Ja go olmug læ gukka vagjolam 
dam galbma mailme olbmui siste, de 
læ havske boattet Ibmel manai særv
vai. Datn sæmma læi maidai David 
boattam dovddat, go son ðali dam 
133ad salina. — Dat čoaggaJmas Sal- 
tenest læi okta daina coaggalmasain, 
mast juokkehag bođi dovddat dam 
sæmma, maid Pietar dovdai, dallego 
Jesus mielde læi vare alde, go datoi 
dakkat golbma orromsaje. (Math. 17,

4). Buorre læ, atte Ibmel manak 
bessek ovtast assat ja navdaget sane 
laibest.

Ollo olmus læi čoagganam dam 
baikkai juokke guovlost. Sarđnedæg- 
jek legje maidai boattam valljogasat 
— gidda Aalesunda rajest — sikke 
nuorak ja boarrasak. Ja manga lieg
ga, njuorasmatte sarne dollujuvvujeg* 
je, mak legje Ibmel manaidi bajasra- 
kadussan, suddolagaidi jorggalussan 

~ja Ibmeli gudnen.
Havske læi guidalet, go vuorra- 

sak sarnodegje ja ouddanbigje audo- 
gasvuoda gæino. nuft eielggaset, atte 
vela jallage fertti addet — namalassi 
dam buttes evangeliuma, mi læ butta- 
sæbbo go dolast buttestuvvum gollc.

Dam stuora coaggalmasast bodi 
juokke friagirkkolatto dovddat, læigo 
son boasto valga dakkam, go son ma
nai dam girkoi. Ibmel sadne dam 
Saje ta huoremusat. — Mangas vigge 
mu algost haldatallat, go mon man- 
niin dam særvvai, atte de dal læm 
öagjadam; mutto dal læ ferttim sæm
ma olbmuk vuollai addet. Mon lase- 
tam dugse dam, atte dast datom mon 
bissot. — —

Sodnabæive 26ad juni læi loapa- 
tambæivve. Dalle vulgimek mi jes- 
gutteg min gæinoidæmek mielde, dai
na audogas doaivoin ja dovdoin, atte 
Ibmel iæi læmas min gaskast. Profet 
Sefanias 3ad kapittal 17ad værssa 
heivvi migjidi. — Duodai Hærra læi 
min gaskast. — Nuft vasse dak hær
vas bæivek — maid mi gocčodæimek 
hægjabæivven Hærra . sane birra. Ja 
go olmug luotta ollaset Hærra ala, de 
oaggo valddet David 23ad salina oab- 
menes, mutto i fal ouddal.

Siello, jos don ik læk luottani 
jecad Ibmel ala, de ale divte bærga
laga jecad fillet dai saniguim, mai
guim daloised filletalai: »Siello, læge
arvok mielast!« ja masa Hærra dalla- 
naga vastedi: »Don jallaT odna ija
gaibeduvvu du siello dust.«

Ædnagak orrok mu mielast vag- 
jolæme oagjebasat dam suddolag ma
ilmest, æige asta fuobmaset dam var- 
notesvuoda, mi vuordda sin. Ustebr 
nuorra daihe boares, dorvast Hærrai 
ouddalgo mai]i]ed gadda! Bæivek sat
tek farga boattet, maidi don ik liali- 
đifðe. Ibmel væketekus juokkehaga 
valljit dara oase, maid Maria læi val
ljim, ja mi i galggam sust eritvald- 
dujuvvut. (Luk. 10, 42.)

Loapadussi saddim mon mu vai-
molaš gitosam juokke baikkai ja dal
loi, gost mon læm fidnam, ja savam 
Ibmel buristsivdnadusa digjidi buok 
buri oudast, maid di lepet cajetam 
mu vuostai mu jottemam vuolde. Jos 
Ibmel suovva, de lifci mu halidus 
fast fidnat din daloin. đ

Di osko vieljak ja oabak, bissot 
alelassi Jesus Kristus ællendakke osko 
siste, ja soattet osko buorre soađe 
gierddavaðvuođain, de ællem kruvno 
læ din. (1 Piet. 5, 4).

Vuostaivalddet buokak mu vai- 
molas dærvuodaid 1 Joh. 4 , 7 —11.

Viejjalagat
Ovla-Andras.

Brævva Navnonast
Go dal dai aigid i læk oidnum 

mikkege min ucca blada§est dabe 
Navuonast, halidam monge öallet 
moadde raneöa ja muittalet vehað, 
moft dabe læ.

Dalkek læk læma§ aive öoaska- 
laganak ja goikkadagak. Aibas sævđ- 
njaden orro öajetæme ædnamsaddo 
dafhost, ja saide dabe i obba gavdnu- 
ge dam gæse. Dorske liföi vehas 
linaiguim, mutto de læ sæktevadnegis.
1 dal gal cuovggaden cnjed olmus 
rieboidi aigalas ællem dafhost, go 
ænas oasse æi vel fidnem loddoguolest 
baljo maidege, ja muttomak æi jur 
maidege. Dabe læk dal olbmuk 
oastam arvad šøitaiđ, mutto ænaâ 
du§3e vælgas, vaiko oudalaš vælgge 
juo læ mangases belj id ragjai. Jos 
bivddo i likostuva farga, de i læk 
buorre.

Mi olbmui dærvasvutti boatta, de 
dat gal i læk laittemest, ja min guovlo 
olbmuk læk buokak dærvan jottam 
maidai Finmarkostge. Mutto dalved 
galle dapatuvai stuora likkotesvuotta 
dalvvebivdo vuolde Andsnæsast, go
2 viljaöa hævvanæiga ja okta æra 
olmai januar mano algost. Si legje 
buokak Sabmelagak ja garra mærra- 
olbmak. Son gutte hævstnannen læi, 
son læi juo 3 gærde ouddal læmas 
caceehæđest, ja dal læi 4ad ja marje- 
mu§ gærde. Ja gal dat vielljage læi 
juo muosetam dam koansta, vaiko i 
nuft galle gærde go nubbe.

Sin namak legje Karl Mikkelsen 
ja Mikkel Mikkelsen ja Johan Olsen. 
Karl Mikkelsen læi okta daina daid- 
dolæmus olbmain Sami gaskast, ja 
son læi ollo gieldastivra særvest. Sust

legje maidai æra smavva virggedoai- 
matusak. Son maidai garraset bargai 
dam ala atte oaggot rakadattet fiska- 
rid hægga-assuranca. Ja su akka ja 
manak legje dak vuostamugak dam 
jage, gæidi dat dal buorren bođi. Son 
læi ain nuorra olmai; mutto læi juo 
2 gærde naittalam. Oudeb naittusest 
legje sust 2 mana. Dal son læi fast 
naittalam nuorra læskain, gæst læi 
maidai okta manna oudeb naitusdile 
rajest.

Dat vaivan læskarieppo læ su 
nuorra agestes saddam mannat ollo 
morras Sada. Vuost hævvahi su acee 
ja viellja sida stobo ouddi, ja de hæv- 
vani su aöe viellja bivddomokkest, go
læi moadde jage naittusest læmas, ja
dal hæv va ni dat marjeb boadnja, go
læi bagjelaš jage læmas ovtast ja siv-
jod, gi maidai læi sæmma dalost, æi 
læmge dam dalost æmbo go dak 
guokta dievdo. Dal læ son baccam 
golmain gavnetes manain. Ibmel læ 
dolvvom su vaivana garra skuvla Sa
da. Su nuorravuoda beivides siste^i 
læk son bæssam navdaPet ollo iloid. 
Ibmel læ su luoittam ciegrjales cier- 
romlæge öađa, nuftgo ovta ribbijuv- 
vum lodde. Buorre læ migjidi diet
tet, atte Ibmel læ læskai oudastmoraš- 
tægje ja oarbes manai aööe Ja mi 
savvap, vare datge læska mataši vai
most cælkket: Hærra addi, Hærra
valdi, Ha?rra namma lekus inaidnu- 
juvvum.

Don rakis viellja ja oabba, gi 
dam bitta logacak, ja gæsa la? burist 
gævvatn daut mailnhest, gæst læ boad
nja daihe akka, maggar divras addab 
dak! — Gite Ibmela goabbag guoib- 
made oudast ja adne arvost ja gud- 
nest goabbag guoibmade! Alle goas
sege nimmor ja bælke, jos rikkos sat
ta saddat, de adde ouddal andagassi, 
ouddaldo goabbage gærgga andagassi 
bivddet. Morin æppe sate »Aööe mine 
rafhalns dovdoin lokkat. Ja jos Ib
mel goabbage dodnost eritravkka soap- 
pamættom boddost, de morraš siste 
lossodatta vel dat, atte i læm gaska- 
vuođa albme ðærrad ærroboddost.

Dat buorre gavppeolmai suovva 
dam nissona orrot dalost, sattegofal 
son birgge, vaiko sudnji golla dat 
obmudak bitta, mi dam dalost juo læ.

n.

Hælbbam blađe-vælgge bivddujuvvu 
maksujuvvut fargamus lakai.

Dam vides mailmest.
Bagjel 50 olbmu

læk 14. mai rajest hævvanam lavggo- 
ma gæceld min ædnamest.

Buok dalo olbmuk
buoecajegje gieskad Kristianiast mai] 
i]elgo legje borram billasuvvam rna- 
krelguole.

Kronprins Olav
devdi 2be juli 7 jage. Guduijattem 
varas legje plævgak dam bæive ges- 
sujuvvum staggoidi oaivvegavpugest.

Odda danskalas prinsessa.
Prinsessa Helena Danmarkost læ gies
kad riegadattam nieiddamana. Sikke 
ædne ja manna læba goabbašagak 
dærvvasak riegadattema mar^el.

Ædnamdoargastusa gæceld
Angora ædnamoasest Ucca-Asiast gac- 
öe gieskad ollo viesok vuolas, nuft 
atte olbmuk ferttijegje orrot rabas al
me vuolde. Sorbmijuvvuigo oktage 
olmuš ædnamdoargastusa gæceld, dam 
birra i cuogo mikkege.

Fastain aibm ojotte  likkotuvvam.
Gieskad gaccai okta olmai vuolas 200 
meiar allodagast, go læi aimo mielde 
jottemen ja manai dallanaga jamas.

Hui coaska dalkek
læk dal dabe Vesteraalast, mak læk 
bistam dam rajest go dak bakak 
nokke, mak mannam mano loapast 
legje ila ollo. Dak gukkalai goikok 
iæk stuora goaradussan læmas bældoi- 
di, nuft atte §addo manga sajest læ 
goikkam ja uccan boattam bajas. 
Mutto i du§§e dast læm galle; mutto 
algge vela dak galbma davvebiegakge 
bieggat, nuft atte saddo aibas goarra- 
ni ja heiti saddamest. Dalkek læk 
nuft coaskas, atte bænta muotta var- 
recokaidi. Olbmuin læ hæjos doaivvo 
buorre jakkodaga harrai, ja ædnagak 
arvvalek oaggot sagga ucceb fuođðar 
dam jage go ouđiš jagid. I dat læk 
gal vuorddemest buorebut §addat dag
gar galbma gæse diti mi dal læ, goas 
muotta varidi guovđaä juli mano.

Orro öajetæme, atte potetosSad- 
doin maidai i mana favdnadet. Dam 
aige oudi§ jagid læmaâ attanuššam 
dakge buorebut go dal. Jos daggar 
dalkek gukkeb bistek de i læk læikka.

Lækgo don mærkašam,
mail davja duâše ucca na 3 buorre nub- ; 
be olbmu bælest læ sattam du væke
tet imaslas lakai, moft ustebla§ mogje 
daihe oassadallam gæcastak læ cuvgo- 
dattam du miela ja addam dud 113i 
sikke ođđa ællem-miela ja ođđa ællem- 
lialo. Jos don læk gitevas dam ou
dast, de bija miela vuollai, atte nuft 
berrek donge læt ærai vuostai. Sikke 
dam ustebiaš gæeastaga ja vaibino- 
vuoitte moje satak don öajetet ja ad
det æraidi, ja don satak addet æmbo: [ 
Nuftgo dat vaibmolades samaritanalas j 

læt gærggad buorre da k koi ja ucca- ; 
nas jeöasbiettalægje oaffâruâiam, ja 
don diedak dam, atte don je§ mielas- 
tad đatošik væke du hæđestad; læge ( 
damditi ješ sikke buorre ja rakislaS, 
siega ja usteblaä, go don matak dam, * 
ja don ibmerdak, atte don muitotuv- 
vut, ja juoga vurddujuvvu dust. 
Dalle læ buoreb ja gæppasæbbo, ja 
æilem dilalasvuođak gepodek — dat 
læ visses.

De læ dal Guovddagæino ordfø
rar, oapatægje ja ser§anta Lorenz 
Saltvik loapatam su bei vides. Son 
jami 20 . juni Namdalast 37 jage 
boaresen.

Dam marjeb aiggai læi Saltvik 
buoca ællam. Son læi oggom gæp- 
pesvige, ia dat læi dat, mi su hæga 
lovti. Gal mai manai ovta sanytoriai 
madden, mutto i dat væketam.

Mi dovdaimek Saltvika burist. 
Son læi okta buristdokkalas olmai 
ædnag dingaidi, son læi maidai okta 
vækalaš olmai; Guovddagæino Samek 
occe sust davja rade duom ja dam 
asest.

Son læi Daca, mutto læi juo 
oappam Samegiela dam mađe, atte 
dulkkogoattam læi papa sarne girkost. 
Marjijases gudi son aka ja ovta mana.

Min jakko læ, atte Sa lt vika oa
goi ja gavnai dam bestujume, maid 
Ibmel læ asatam buok vaivan suddo- 
lagaidi.

H irbm os bakak
læk dal Daina ovtastattujuvvum sta- 
tain Amerikast. Gieskad jabme 12 
olbmu baka gæöelđ.

Davvesida gieldapappa A. S. Johnson
læ rađđetusast namatuvvum gielda- 
pappan Horniudaleni.

Koleradavdda Ruosaædnamest
orro dam jage iaddamen baha bun go 
dat læmas dam marjemuä 25 jagest. 
Dat vidana hirbmos jottelvuođain, ja 
ballo dam goaves davda diti læ stuo
res. Ovta vakkost doppitalle 1796 
olbmu kolerai ja 718 jabme. Doak- 
tarak ja valddegodde oaivvamugak æi 
öiega sa t gukkeb davda varalaðvuođa. 
Olbmui diettemættom vuotta bukta ba
lo davda diti, ja garra faktijubme 
soaldatin fertte dollujuvvut buoccam- 
baikin liettim varas olbmuid biledce- 
mest daid ja gagjot buccid.

Smavva rnitoiu læk maidai bæljek.
Ella cælkka gaskabæiveborram ušbævdest dam  

amas guossai: »Mon diedam, mi du
namma læ.«

Guosse: »Na, mi læ?«
Ella: »Du nam m a læ Laban.«
Guosse: »Laban? H æ ite erit jallosæmest!*
Ella: »De læ! Mon gullim go ædne celki 

aööai gievkanest: »His, manen bovddi- 
jek don dam Laban deike gaskabæive borrat.«

Boadnja: »Almest i gavdnu naitusdille.«
Akka: »I, dobbe læk dieđostge ila uccan

olbm ak.«

1500 miljon viessospire
gavdnujek arvo mielde obba mailmest.

Newyorkast m 11 i t ta l u v v u,
atte guokta eskimoara Iokkaba læt 
gavdnam dr. Cook Davve-Grønlandast 
matke alde Davvepoli.

Cieča vuođđorađe buorre 
baj asgæssem barrai.

Illa læ guđege ædnamest nuft 
ollo særvek go Englandast. Gieskad 
læk dobbe rakedam ovta »Bajasgæs- 
semsærve« manaidi. Særve vuođđo- 
rađđe, mast maidai manga olles olb
mu galgasegje vara valddet, bajaslok- 
kujuvvu særve mieldelattoidi ovta ha
ve vakkost ja læ cuovvovas:

1. Sidast. Væket du vanhemidad. 
Læge buorrp du vieljaidad ja oabai- 
dad vuostai. Ale læge ješrakis. Daga 
du buoremusa rakadam diti vanhe
ni id i ilo.

2. Skuvlast. Ane arvost du oapa- 
tegjid. Væket sin nuft burist go sa
tak. Cuovo skuvla öajatusaid burist. 
Ale sargod bevdid ja ale duolved gir-- 
jid. Ale divte goassege, atte oktage 
rangaštuvvu du sajest.

3. Dukkoraddadedin. Dukkoradda, 
mutto ale læge bagjelmærala§ vildoi. 
Ale ane narran du skipparidad.

4. Mađe alde. Mana alo boaito 
bæliai olles olbmui oudast. Ale ane 
narran boares olbmuid, mutto væket 
sin, go dat læ darbaslaš. Ale suoppo 
appelsingaraid, glassabittaid ja bapa- 
rid made ala.

5. Horramušbævdest. Ale cogga 
nibe njalbmai, mutto bora gaffalin. 
Gæca hærrai, atte ærak, erinoamaöet 
dak, gæk öokkajek du lagamusta, æi 
occal maidege, ja ale jurdaš duääe- 
jecad ala. Ale hala, go borramus læ- 
dievva njalme. Ale bija giedaid bæv
de ala.

6. Du jecad bælest gaibbeduvvu, 
atte don læk guđnalaä, đuođalaä ja 
gaibbedkættes, ik goassege ane heiv- 
vimættom sanid, aio læk buttaset ja  
vuokkaset garvvödam ja ik goassege 
garvvod gustekættes skuovaid ja bik
tasid.

7. Dabalagat. Læge ajo aitardak- 
kes ærai vuostai. Ale vaja Idätte goas
sege dagjamest »læge nu buorre« ja 
»gitos,« go don adda k daihe vuosta i- 
valdak maidege. Ale goassege mana 
nubbe ladnji alma coalkkalamkætta 
uvsa ala. Ale botke goassege nubbe 
sardnom a.

Gavppeolmai Kraabøl jabm am .
Boares gavppeolmai Kraabøl Spiertast 
(Sværlioldt) jami 12 juli 85 jage boa- 
resen. Kraabøl læi dovdos ædnag Sa- 
midige, gæk bivdo sukke Spiertast.

Mannam dalve hævvanegje su 
guokta barne ja okta nieida bardne 
dampa ekspederidedin havnast.

Fuobma dam!
Go munji saddijuvvu kr. 16,00,. 

de saddim irion fragtafria ovta fina 
jaffosæka buoremus sortast 000* vai
ko gæsa.

E. Jonzen Bodø.
Dusäe dain have dieđetuvvu dat dam 
blađest.

Fuobm a dam !
Okta ođđa salbma- ja lavlagirjag, 

man namma læ: »Dat ucca salbma-
girjasc læ dam maijemuä giđa olgus
boattam, ja læ oaggomest dam blade 
doaimatusast. Dat maksa 30 øra, ja 
go poastast galgga saddijuvvut, man-' 
na 5 øra poastafragta juokke. girjest, 
mi okto saddijuvvu. Dat gutte 10 
girje oktanaga oasta oaggo 25 øri
gappalaga.

Cale »Nuorttanaste« doaimatussi,
de girjek dudnji saddijuvvujek.______
»Nuorttanaste* ðalle, prenttejægje ja olgus 
adde læ G. F. Lund Sortland, Vesteraalen.


